
YMDDIRIEDOLAETH GIG IECHYD CYHOEDDUS CYMRU 
 

DISGRIFIAD SWYDD 
 

 

MANYLION Y SWYDD 

 

Teitl y Swydd:  Gwyddonydd Iechyd Cyhoeddus Amgylcheddol 

 
Band: 7 

 

Oriau: 37.5 awr yr wythnos 

 
Adran:   Gwasanaethau Iechyd y Cyhoedd  

 

Is-adran: Diogelu Iechyd 

 

Lleoliad: Rhif 2 Cwr y Ddinas, Stryd Tyndall, Caerdydd, Cymru 

 

 
TREFNIADAU SEFYDLIADOL 

 

Yn atebol:   

 
1. (Ar Lefel reoli) Ymgynghorydd Arweiniol, Diogelu Iechyd yr Amgylchedd  

2. (Yn broffesiynol) Prif Ymgynghorydd Proffesiynol, Diogelu Iechyd 

 

 

DIBEN Y SWYDD 

 

Bydd y swydd Arbenigwr Iechyd Cyhoeddus Amgylcheddol newydd hon yn ymuno â 

Thîm Iechyd Cyhoeddus Amgylcheddol deinamig Iechyd Cyhoeddus Cymru. Rôl 

allweddol yw hon er mwyn helpu i gyflwyno gwasanaethau iechyd cyhoeddus 

amgylcheddol yng Nghymru a chynyddu effaith y gwasanaethau. Mae'r Tîm yn 

cynnwys Ymgynghorwyr mewn Iechyd Cyhoeddus Amgylcheddol, Prif Arbenigwr 
Iechyd Cyhoeddus Amgylcheddol, cymorth i'r rhaglen a chymorth gweinyddol.  

 

Bydd deiliad y swydd yn meddu ar wybodaeth a sgiliau gwyddonol technegol 

arbenigol ac yn eu cymhwyso at:  

 Helpu i gyflawni rhaglen waith greiddiol y Tîm (gan gynnwys y swyddogaeth 

“Desg Dyletswydd” adweithiol mewn oriau) i asesu a rheoli risgiau o 

ddigwyddiadau, ymholiadau ac ymgynghoriadau cysylltiedig ag iechyd 

cyhoeddus amgylcheddol.  

 Asesu risgiau, a helpu i arwain, llywio, cefnogi a gwerthuso camau gweithredu 

cydweithredol er mwyn mynd i'r afael â llygredd aer yng Nghymru (gan 

gynnwys gwaith datgarboneiddio cysylltiedig, yn unol â nodau perthnasol y 

sefydliad a nodau polisi);  

 Arwain, llywio a chefnogi datblygiad dangosyddion iechyd cyhoeddus 

amgylcheddol a thracio/gwyliadwriaeth yng Nghymru a chyfrannu at y gwaith 

o nodi, gweithredu a gwerthuso camau gweithredu a nodwyd o'r wybodaeth 

hon. 

 

Rhaid i ddeiliad y swydd allu meddwl a gweithredu mewn modd arloesol a gallu 

gweithio ar ei liwt ei hun lle y bo'n briodol. 

Bydd deiliad y swydd yn cyfathrebu/cysylltu ag uwch gydweithwyr yn Iechyd 
Cyhoeddus Cymru a hefyd gydag asiantaethau partner allanol fel y bo'n ofynnol.  

Bydd deiliad y swydd yn cymryd cyfrifoldebau rheoli staff prosiect ar sail ad hoc a 

bydd disgwyl iddo ddatblygu achosion busnes a cheisiadau am grantiau i gaffael 

cyllid, rheoli unrhyw gyllid/grantiau prosiect a chyflawni canlyniadau yn unol ag 

amcanion penodedig y prosiect/gwaith. 

Bydd disgwyl i ddeiliad y swydd fabwysiadu dull hyblyg o weithredu pan fydd 

anghenion y gwasanaeth yn gofyn am hynny. 

 

DYLETSWYDDAU A CHYFRIFOLDEBAU 

 

Bydd deiliad y swydd yn gweithio'n annibynnol, gan ddarparu gwybodaeth arbenigol 

am ystod o feysydd gwyddonol ac ymarfer dan arweiniad cyffredinol yr 

Ymgynghorydd Arweiniol mewn Iechyd Cyhoeddus Amgylcheddol. 

 

Sgiliau Cyfathrebu a Chydberthnasau  

 Darparu a derbyn gwybodaeth gymhleth, sensitif a dadleuol ar lafar, yn 

ysgrifenedig ac ar ffurf electronig i hysbysu cydweithwyr, y cyhoedd a 

rhanddeiliaid. Gall hyn gynnwys data cyfrinachol am gleifion neu raglenni. 

 Cyfathrebu a chydgysylltu'n effeithiol â chyfarwyddiaethau, is-adrannau a 

rhanddeiliaid gwahanol yn ôl cyfarwyddyd ac fel sy'n ofynnol am amrywiaeth 

o bynciau cymhleth. Gallai hyn gynnwys uwch-gydweithwyr Iechyd 

Cyhoeddus Cymru a'r rhai o asiantaethau allanol fel Llywodraeth Cymru, 
awdurdodau lleol, Cyfoeth Naturiol Cymru a sefydliadau academaidd.  

 Llunio a rheoli cynlluniau cyflawni yn unol â gweithgareddau a gofynion. 

 Cydgysylltu â phartneriaid allweddol a meithrin cydberthnasau a chysylltiadau 

cyfathrebu effeithiol â nhw. 

 Cynrychioli'r tîm mewn cyfarfodydd mewnol ac allanol (gan gynnwys gwneud 

cyflwyniadau) pan fydd hynny'n briodol.  

 Ymgymryd ag adolygiadau tystiolaeth drafft, adroddiadau, cyfathrebiadau ac 

adroddiadau ac adnoddau technegol, gan sicrhau safon cyflwyno uchel. 

 Rhagweld, cydnabod a chymryd camau priodol lle mae angen gwneud 

newidiadau er mwyn galluogi cyfathrebu effeithiol, dangos tact, 
diplomyddiaeth a chyfrinachedd, gan ddefnyddio sgiliau darbwyllo a negodi 

pan fydd angen.  

 Blaenoriaethu a chrynhoi gwaith a gohebiaeth adweithiol a rhagweithiol. Gall 

hyn gynnwys materion cyfrinachol a sensitif a bydd hyn yn gofyn i ddeiliad y 
swydd arfer barn annibynnol. 

 

 

 
Gwybodaeth, Hyfforddiant a Phrofiad  

 Gallu amlwg i wneud y canlynol: gweithio fel rhan o dîm, gallu addasu, bod yn 

ddiplomataidd/dangos tact, cynnal lefelau cyfrinachedd gofynnol, cyfathrebu'n 

effeithiol a meddu ar hunangymhelliant. Mae sgiliau cyfathrebu ardderchog yn 
ofynnol ar lafar ac yn ysgrifenedig. 

 Gwybodaeth arbenigol ddatblygedig iawn, sy'n seiliedig ar theori a phrofiad.  

Gwybodaeth arbenigol fanwl am epidemioleg iechyd cyhoeddus amgylcheddol 

(yn enwedig ansawdd aer), dadansoddi gwybodaeth ac ystadegau, 
gwyliadwriaeth a'r defnydd o wybodaeth ym mhob rhan o'r GIG.   

 Gradd mewn gwyddor iechyd cyhoeddus amgylcheddol neu faes cysylltiedig. 

Gwybodaeth am egwyddorion a phrofiad ohonynt ynghyd ag arferion iechyd y 

cyhoedd, i lefel gradd uwch (Meistr/PhD) neu brofiad cyfatebol. 

 Gwybodaeth am ddylunio dulliau casglu data a'u rhoi ar waith a phrofiad o 
hyn. 

 Profiad ac arbenigedd uwch mewn meddalwedd Microsoft Office (Excel, 

Access, Powerpoint, Word, ac Outlook).  

 Profiad o Systemau Gwybodaeth Ddaearyddol 

 Sgiliau uwch/sicr mewn cyrchu a rheoli cronfeydd data mawr a chymhleth, 

trosglwyddo data, a gwirio ansawdd data gan ddefnyddio pecynnau 

meddalwedd  

 Gwybodaeth a sgiliau sicr mewn dadansoddi data epidemiolegol a 
gwyliadwriaeth gan ddefnyddio pecynnau meddalwedd  

 Profiad amlwg o ysgrifennu adroddiadau gwyddonol a chyflwyno data a 

gwybodaeth gymhleth iawn, gan gynnwys cyhoeddiadau gwyddonol a adolygir 

gan gymheiriaid. 

 Profiad a gallu amlwg i reoli prosiectau; bodloni terfynau amser, gweithio'n 
annibynnol pan fydd angen. 

 Profiad amlwg o weithio'n annibynnol a heb oruchwyliaeth, gan ddefnyddio 

blaengaredd, ond gan ofyn am gyngor lle bo angen. 

 Ymgymryd â gwaith casglu a choladu data a'u mewnbynnu i daenlenni a 
dogfennau cymhleth. 

 Profiad a dealltwriaeth o fethodoleg a threfniadau monitro prosiect/rhaglen. 

 Y gallu i ymgymryd ag asesiadau risg deinamig a chymhleth yng nghyd-

destun digwyddiadau ac ymholiadau amgylcheddol a chefnogi gweithgareddau 
diogelu iechyd ehangach yn achos sefyllfaoedd argyfyngus eraill, gan 

gynnwys achosion o'r afiechyd. 

 

Sgiliau dadansoddi a barnu 

 Arwain a chymhwyso dadansoddiadau data arbenigol / cyfraniadau ystadegol 

at waith tracio a goruchwylio ansawdd aer cymwysedig a chysylltiedig ag 

iechyd cyhoeddus amgylcheddol ehangach.  

 Nodi a phrofi ffynonellau data newydd a thechnegau newydd i wella'r 
ddealltwriaeth o faterion iechyd cyhoeddus amgylcheddol.  

 Cyfrannu at y gwaith o ddatblygu syniadau newydd a chyfleoedd am 

wyliadwriaeth. 

 Barnau sy'n cynnwys ffeithiau cymhleth iawn neu sefyllfaoedd lle mae angen 

dadansoddi, dehongli a chymharu amrywiaeth o opsiynau fel arbenigwr yn eu 
maes.  Dadansoddi, dehongli a datrys problemau epidemiolegol, ystadegol a 

gwybodaeth cymhleth iawn lle na cheir cynsail a lle gellir cael safbwyntiau 

arweiniol croes. 

 Mae'n ofynnol i ddeiliad y swydd lunio barn ar b'un a yw data yn adlewyrchu 
sefyllfaoedd yn gywir, gan gymharu amrywiaeth o esboniadau posibl, yn 

seiliedig ar wybodaeth am y modd y caffaelwyd gwybodaeth ac o archwiliadau 

o ansawdd data. 

 Arfarnu opsiynau ar gyfer dulliau o gasglu data, dehongli, cyflwyno a 
dadansoddi, ac arfer barn wrth ddewis opsiynau priodol, o fewn cyfyngiadau 

cymhwysedd proffesiynol a cheisio cyngor fel sy'n briodol. 

 Arfer barn broffesiynol lle na cheir cynsail neu lle ceir dehongliadau croes, gan 

gynnwys gyda barn allanol, o fewn cyfyngiadau cymhwysedd proffesiynol a 

cheisio cyngor fel sy'n briodol. 

 Dylunio a mynd ati i ddadansoddi dangosyddion iechyd a gyfer iechyd 

cyhoeddus amgylcheddol, gan gynnwys ansawdd aer, er mwyn helpu i 

ddangos effaith elfennau polisi ac ymarfer a rhyngweithiadau. 

 Rhoi cyngor ac arweinyddiaeth ystadegol ar astudiaethau a dadansoddiadau 
cymhleth. 

 Llunio cysylltiadau meintiol rhwng peryglon amgylcheddol a 

chymhellwyr/canlyniadau iechyd, a chamau gweithredu a pholisïau ar gyfer 

tegwch iechyd, gan weithio ar draws Iechyd Cyhoeddus Cymru a thu hwnt 
iddo trwy gydweithio'n effeithiol. 

 Trosi canfyddiadau i amrywiaeth o gynulleidfaoedd a chefnogi'r broses 

eiriolaeth a rhannu gwybodaeth er mwyn ysgogi camau gweithredu iechyd 

cyhoeddus effeithiol ar draws sectorau a disgyblaethau. Llunio dehongliadau 
graffigol o'r data sy'n dangos tueddiadau a phatrymau mewn peryglon a 

chanlyniadau iechyd yr amgylchedd. 

 Rhoi cyngor ar ddulliau ymchwil/ystadegol, defnyddio data a'u dadansoddi. 

 Datblygu partneriaethau â sefydliadau/canolfannau academaidd a pherthnasol 

eraill er mwyn hwyluso gwaith a chynigion ar y cyd. 

 Ysgrifennu papurau academaidd, adroddiadau a briffiau polisi; datblygu 

cyflwyniadau ar gyfer cynulleidfaoedd gwahanol. 

 Ymgymryd â gwaith casglu a dadansoddi data cymhleth gan ddefnyddio ystod 

o ddulliau, gan gynnwys arfarnu ystod o opsiynau a dehongli data o ystod o 
ffynonellau.  

 Datblygu dulliau dadansoddol/ystadegol arloesol, gan gynnwys datblygu 

dulliau neu gymwysiadau newydd yn unol â maes pwnc a blaenoriaethau 

polisi. 

 

Sgiliau Cynllunio a Threfnu  

 Mewn cydweithrediad ag eraill, cynllunio a sefydlu rhaglen o waith arloesol 

parhaus, o ansawdd uchel, sy'n cyd-fynd â nodau ac amcanion y Tîm, yr Is-

adran, y Gyfarwyddiaeth a'r sefydliad fel y nodwyd yn y cynllun busnes. 
Cefnogi'r broses o lunio adroddiadau a dogfennau ysgrifenedig e.e. 

diweddariadau rhaglenni/prosiectau. 

 Paratoi cynlluniau i ddiwallu gwyliadwriaeth epidemiolegol ac anghenion 

gwybodaeth am randdeiliaid.  

 Cyfrannu at gynllunio adrannol a strategol yn unol â chynlluniau'r Tîm a'r 

sefydliad. 

 Cynllunio gwaith rheoli prosiectau i gyflawni canlyniadau o fewn terfynau 

amser sefydlog. 

 Bydd yn ofynnol i ddeiliad y swydd flaenoriaethu gwaith yn effeithiol, i gyfrif 

am anghenion materion annisgwyl a brys sy'n codi, fel ceisiadau brys am 

wybodaeth a rhoi cymorth mewn achosion brys sy'n ymwneud ag iechyd y 

cyhoedd. 

 

Sgiliau Corfforol 

 Bydd angen sgiliau bysellfwrdd datblygedig ar gyfer llunio adroddiadau, 

dogfennau, cofnodi data, trin data o gronfeydd data a systemau gwybodaeth 

ddaearyddol.  

 Ymchwiliadau maes achlysurol gan gynnwys ymweliadau safle a chyfarfodydd 

ag aelodau o'r cyhoedd. 

 

Cyfrifoldeb am Ofal Cleifion/Cleientiaid 

 Bydd disgwyl i ddeiliad y swydd weithio gydag aelodau'r cyhoedd/sefydliadau 

allanol e.e. os bydd digwyddiad, brigiad o achosion, sefyllfa argyfwng neu 

drwy fod yn bresennol mewn digwyddiadau/lleoliadau allanol. 

 Bydd yn ofynnol i ddeiliad y swydd gyfrannu at ganllawiau, taflenni 
gwybodaeth ac adnoddau eraill i weithwyr proffesiynol a'r cyhoedd (gan 

gynnwys i gleifion). 

Cyfrifoldeb am Ddatblygu Gwasanaeth/Polisi  

 Bydd disgwyl i ddeiliad y swydd gyfrannu at ddatblygu polisi ac ymarfer Tîm 

ac Is-adrannau 

 Cymryd rôl arweiniol yn datblygu gwaith gwyliadwriaeth ac adrodd ar bolisi ac 

ymarfer ansawdd aer, sydd yn aml yn arwain at effeithiau y tu hwnt i Iechyd 
Cyhoeddus Cymru. 

 Cynnig unrhyw newidiadau i bolisïau a gweithdrefnau'r tîm yr ystyrir eu bod 

yn angenrheidiol i gyflawni amcanion eang yr Is-adran, y Gyfarwyddiaeth a'r 

Sefydliad. 

 Monitro ansawdd y gwaith a chymryd camau priodol i fynd i'r afael ag unrhyw 

feysydd lle y gellir gwella safonau. 

 Bydd disgwyl i ddeiliad y swydd gyfrannu at y gwaith o lunio a diweddaru 

canllawiau ac adnoddau gwybodaeth eraill a bod yn gyfrifol amdanynt. 

 Adolygu a datblygu ei waith ei hun yn weithredol yn erbyn amlinelliad y 
Fframwaith Gwybodaeth a Sgiliau ar gyfer y swydd ac yn awgrymu meysydd 

dysgu a datblygu. 

 

 

 

Cyfrifoldeb am Adnoddau Ariannol a Ffisegol  

 Rheoli prosiect, gan gynnwys rheoli/goruchwylio staff, datblygu cyllid, 

achosion busnes datblygu a cheisiadau am grantiau, rheoli cyllideb 
ddirprwyedig ar gyfer y prosiect a chydgysylltu camau gweithredu er mwyn 

cyflawni canlyniadau gwaith penodol. 

 Mae'n ofynnol i ddeiliad y swydd arsylwi ar ddyletswydd gofal bersonol mewn 

perthynas â chyfarpar ac adnoddau. 

 

Cyfrifoldeb am Adnoddau Dynol  

 Gwaith rheoli prosiectau, gan gynnwys rheoli/goruchwylio staff a chydgysylltu 

ar gyfer canlyniadau gwaith penodol. 

 Hyfforddiant proffesiynol, o fewn yr adran ac i grwpiau eraill yn ôl y gofyn. 

 

Cyfrifoldeb am Adnoddau Gwybodaeth  

 Bydd deiliad y swydd yn datblygu crynodebau tystiolaeth ac adnoddau 

gwybodaeth i gefnogi camau gweithredu effeithiol i wella ansawdd aer yng 
Nghymru. 

 Bydd deiliad y swydd yn arwain ar waith dadansoddi a chyflwyno 

gwyliadwriaeth a data epidemiolegol, gan ddarparu dadansoddiadau a 

dehongliadau y mae cydweithwyr yn dibynnu arnynt ac sydd ar gael i'r 
cyhoedd. 

 Bydd yn ofynnol i ddeiliad y swydd gynllunio a gweithredu protocolau a 

gweithdrefnau tîm, systemau gwybodaeth, prosesu gwybodaeth a chreu 
adnoddau i'w defnyddio gan Iechyd Cyhoeddus Cymru a phartneriaid, fel un o 

brif ofynion y swydd. 

 Bydd yn ofynnol i ddeiliad y swydd wella systemau casglu data ac adrodd 

presennol, gan archwilio pan fo angen i sicrhau cywirdeb a dilysrwydd allbwn. 

 Bydd angen i ddeiliad y swydd sicrhau y caiff manylion personol unigolion eu 

diogelu mewn unrhyw system adrodd, gan y bydd yn delio â gwybodaeth a all 

adnabod cleifion, yn unol â pholisïau'r sefydliad. 

 

Cyfrifoldeb am Ymchwil a Datblygu  

 Yn gyfrifol am archwiliadau a dadansoddiadau rheolaidd i gefnogi'r broses o 

ddatblygu'r gwasanaeth. 

 Cefnogi'r broses o ddatblygu a gweithredu prosiectau ymchwil drwy nodi 

bylchau mewn gwybodaeth, llunio a golygu protocolau, ariannu cynigion, 
ymchwil a dogfennau moesegol; a chynnal a dadansoddi astudiaethau 

ymchwil. 

 Trafod a chyflwyno gwaith ymchwil mewn cyfarfodydd addysgol a fforymau 

eraill. 

 Elfen o waith deiliad y swydd fydd datblygu a bydd hyn yn cynnwys sefydlu, 

rheoli ac archwilio dulliau newydd o gasglu a dadansoddi data ac adrodd 

arnynt. 

 

 

Rhyddid i Weithredu 

 Mae angen blaenoriaethu ei waith a gweithio ar ei fenter ei hun a rheoli ei 

lwyth gwaith a'i derfynau amser ei hun, gan geisio cyngor os oes angen. 

 Bydd angen i ddeiliad y swydd weithio'n annibynnol pan fydd hynny'n ofynnol 
a gallu dirprwyo a goruchwylio gwaith priodol i bennu amcanion a helpu i'w 

cyflawni wrth weithio o fewn polisïau sefydliadol eang 

 Gweithredu o fewn canllawiau sylfaenol, gan bennu safonau ar gyfer eraill, 

sefydlu'r modd y dylid dehongli a gweithredu polisïau proffesiynol a 
gweinyddol.   

 Bydd angen i ddeiliad y swydd ddangos gallu i addasu i ymchwiliadau maes 

uniongyrchol o ystyried tystiolaeth a ddaw i'r amlwg. 

 

Ymdrech Feddyliol  

 Gofyniad aml i ganolbwyntio, lle mae'r patrwm gwaith yn anrhagweladwy; 

canolbwyntio am gyfnodau hir ar adegau. 

 Bydd angen canolbwyntio wrth ddadansoddi gwybodaeth ystadegol, llunio 

adroddiadau, ymyriadau i ateb ymholiadau cwestiynau; bydd angen 
canolbwyntio am gyfnodau hir wrth ddadansoddi data cymhleth.  

 

Ymdrech Emosiynol  

 Weithiau gall fod yn rhan o amgylchiadau emosiynol neu amgylchiadau sy'n 
peri gofid e.e. cael ac ymateb i ohebiaeth a galwadau ffôn o natur ofidus. 

    

Amodau Gweithio  

 Bydd amlygiad i amodau annymunol yn anghyffredin.    

 Bydd deiliad y swydd yn gweithio mewn swyddfa yn bennaf, ond gall fod 

angen iddo ymweld â safleoedd at ddibenion ymchwiliadau maes.  

 Mae'n bosibl y bydd angen i ddeiliad y swydd deithio i 

gyfarfodydd/digwyddiadau ledled Cymru ac ardaloedd eraill, gan gynnwys y 

tu hwnt i'r DU. 

 Bydd yn ofynnol defnyddio uned arddangos weledol bron bob dydd. 

 

Datblygiad proffesiynol 

 Ymgymryd â rhaglen DPP 

 Cymryd rhan wrth arfarnu a chynllunio swydd 

 Yn datblygu ac yn adolygu cynlluniau datblygu personol, ar y cyd â'r rheolwr 

llinell. 

 

 

 

CYMHWYSEDD 

 

Rydych yn gyfrifol am gyfyngu ar eich gweithredoedd i'r rhai rydych yn teimlo'n 

gymwys i'w cyflawni.  Os oes gennych unrhyw amheuon am eich cymhwysedd yn 
ystod eich dyletswyddau, dylech siarad â'ch rheolwr llinell / goruchwylydd ar 

unwaith. 

 

GWEITHIWR IECHYD PROFFESIYNOL COFRESTREDIG  
 

Mae'n rhaid i holl gyflogeion yr Ymddiriedolaeth y mae'n ofynnol iddynt gofrestru â 

chorff proffesiynol, i'w galluogi i weithio o fewn eu proffesiwn, gydymffurfio â'u cod 

ymddygiad a gofynion eu cofrestriad proffesiynol. 

 

 

GORUCHWYLIAETH 

Lle bydd y sefydliad proffesiynol priodol yn nodi gofyniad mewn perthynas â 

goruchwyliaeth, cyfrifoldeb deiliad y swydd yw sicrhau y cydymffurfir â'r gofyniad 
hwn.  Os bydd gennych unrhyw amheuon am fodolaeth gofyniad o'r fath, siaradwch 

â'ch Rheolwr. 

 

 

RHEOLI RISG 

 
Mae cyflawni rôl ragweithiol o ran rheoli risg ym mhob agwedd ar eu gweithredoedd 

yn elfen safonol o rôl a chyfrifoldeb holl staff yr Ymddiriedolaeth. Mae hyn yn 

golygu asesu risg pob sefyllfa, cymryd y camau gweithredu priodol ac adrodd ar 

bob digwyddiad, damwain fu bron â digwydd a pherygl. 

 

 

RHEOLI COFNODION 
 

Fel un o gyflogeion Ymddiriedolaeth GIG Iechyd Cyhoeddus Cymru, rydych yn 

gyfreithiol gyfrifol am yr holl gofnodion rydych yn eu casglu, yn eu creu neu'n eu 

defnyddio fel rhan o'ch gwaith o fewn yr Ymddiriedolaeth (yn cynnwys iechyd y claf, 
gwaith ariannol, personol a gweinyddol), boed hynny ar bapur neu ar gyfrifiadur.  

Caiff pob cofnod o'r fath ei ystyried yn gofnod cyhoeddus ac mae dyletswydd 

cyfrinachedd gyfreithiol arnoch i ddefnyddwyr gwasanaethau (hyd yn oed ar ôl i 

gyflogai adael yr Ymddiriedolaeth).  Dylech ymgynghori â'ch rheolwr os bydd 

gennych unrhyw amheuon o ran y broses gywir o reoli'r cofnodion rydych yn 
gweithio â nhw. 

  

 

GOFYNION IECHYD A DIOGELWCH 

 

Mae dyletswydd gofal statudol ar holl gyflogeion yr Ymddiriedolaeth i ofalu am eu 
diogelwch personol eu hunain a diogelwch personol eraill y gall eu gweithredoedd 

neu hepgoriadau effeithio arnynt.  Mae'n ofynnol i gyflogeion gydweithredu â 

rheolwyr er mwyn galluogi'r Ymddiriedolaeth i gyflawni ei ddyletswyddau cyfreithiol 

ei hun ac i adrodd ar unrhyw sefyllfaoedd peryglus neu offer diffygiol. 

 

 

DATGANIAD HYBLYGRWYDD 
 

Dim ond amlinelliad o'r swydd a geir yn y disgrifiad swydd hwn ac felly nid yw'n 

gatalog union gywir o ddyletswyddau a chyfrifoldebau.  Felly, bwriedir i'r disgrifiad 

swydd fod yn hyblyg a gellir ei adolygu a'i ddiwygio yn sgil newidiadau mewn 
amgylchiadau, yn dilyn ymgynghoriad â deiliad y swydd. 

 

 

CYFRINACHEDD 

Mae'n ofynnol i holl gyflogeion yr Ymddiriedolaeth sicrhau cyfrinachedd aelodau'r 

cyhoedd (cleifion, menywod iach a defnyddwyr gwasanaethau ac ati) ac aelodau o 
staff yn unol â pholisïau'r Ymddiriedolaeth. 

 

 
Mae Iechyd Cyhoeddus Cymru yn amgylchedd di-fwg 

 

 

 
 

 

 

 
 

 

 

 

 
 

 

Dyddiad paratoi: 31/10/2019 
 
 

Paratowyd gan: Huw Brunt 
 

Adolygwyd gan: Giri Shankar 

MANYLEB PERSON 
Gwyddonydd Iechyd Cyhoeddus Amgylcheddol 

 

 HANFODOL DYMUNOL DULL ASESU  

CYMWYSTERAU 
 

 

 
 

 

 

 
 

 

 
 

 Gradd mewn iechyd yr 
amgylchedd/iechyd 
cyhoeddus, gwyddoniaeth 
neu bwnc perthnasol 
cysylltiedig  

 Caffael cymhwyster meistr 
neu brofiad cyfatebol mewn 
maes iechyd cyhoeddus 
amgylcheddol neu faes 
ymchwil  

 Cymhwyster neu 
hyfforddiant/profiad amlwg 
ym maes iechyd y cyhoedd, 
diogelu iechyd neu 
epidemioleg.  

 Hyfforddiant/profiad 
ôl-raddedig mewn 
meysydd fel: 
ansawdd aer, 
epidemioleg 
amgylcheddol, 
dulliau 
gwyliadwriaeth, 
iechyd y cyhoedd, 
ystadegau, 
gwyddoniaeth data 
 

Ffurflen gais 
Gwirio 

Cofrestriad / 
Tystysgrif 

PROFIAD 
 

 

 Profiad ôl-raddedig 
sylweddol o ymarfer diogelu 
iechyd yr amgylchedd 
perthnasol a gwaith 
gwyddonol 

 Profiad amlwg o weithio 
mewn lleoliad iechyd y 
cyhoedd 

 Profiad o weithio ym maes 
ansawdd aer 

 Profiad o weithio ym maes 
diogelu iechyd yr 
amgylchedd 

 Profiad o wyliadwriaeth ac 
epidemioleg  

 Profiad o weithio gyda 
chronfeydd data mawr a 
chymhleth  

 Dealltwriaeth o 
ddatblygiadau gwyddonol 
a/neu epidemiolegol 
presennol 

 Profiad o hyfforddi grwpiau 
staff eraill 

 Profiad mewn dulliau 
astudio/ ymchwil 
epidemiolegol, gan gynnwys 
dulliau casglu data a 
chysylltu a dadansoddi 
setiau data 

 Gweithio mewn 
amgylchedd y GIG 

 Profiad o ddatblygu 

a monitro 
dangosyddion 

perfformiad 

 Gweithio mewn 

amgylchedd y GIG 
 Gwybodaeth 

arbenigol am 
ddadansoddiadau 
dadansoddol a 
disgrifiadol pellach 
mewn epidemioleg 
gan gynnwys mapio, 
cysylltu data a 
dadansoddi cyfresi 
amser 

 Cofnod o 
gyhoeddiadau a 
adolygwyd gan 
gymheiriaid ac o 
ysgrifennu 
adroddiadau 
gwyddonol 

 Gwybodaeth am 
systemau gofal 
iechyd yng Nghymru 

 Gwybodaeth am 
brosesau rheoli staff  

 

 
Ffurflen gais 

Cyfweliad 
Cyfeiriadau 

 Profiad rheolwr llinell staff. 

 Profiad o reoli'r gyllideb (gan 
gynnwys datblygu cyllid 
achosion busnes a 
cheisiadau am grantiau i 
gaffael cyllid, rheoli 
cyllid/grantiau prosiectau ad 
hoc a chyflawni yn erbyn 
canlyniadau gwaith 
penodedig) 

SGILIAU 
 
 

 Gwybodaeth a dealltwriaeth 
ddatblygedig o faterion 
diogelu iechyd yr 
amgylchedd, yn enwedig 
ansawdd aer, 
datgarboneiddio a meysydd 
cysylltiedig. 

 Meistrolaeth gadarn o 
ddulliau epidemiolegol ac 
ystadegol  

 Sgiliau cyfathrebu 
ardderchog ar lafar ac yn 
ysgrifenedig. Y gallu i 
ddogfennu a chyfathrebu'n 
glir ac yn gryno.  

 Sgiliau llythrennedd 
cyfrifiadurol ardderchog, gan 
gynnwys sgiliau uwch mewn 
perthynas â rhaglenni 
Microsoft Office. 

 Y gallu i reoli prosiectau, 
cydlynu timau a datrys 
problemau 

 Arfer barn broffesiynol ar 
ddulliau a dehongliadau 

 Sgiliau uwch mewn 
meddalwedd mapio 
a meddalwedd 
cronfeydd data i reoli 
a dadansoddi data 
cymhleth  

 Y gallu i siarad 
Cymraeg neu'r 
parodrwydd i ddysgu 
 
 

 
Ffurflen gais 

Cyfweliad  
Cyfeiriadau 

GWYBODAETH 

 
 

 Gwybodaeth am bolisi ac 
ymarfer diogelu iechyd yr 
amgylchedd  

 Gwybodaeth am bolisi ac 
ymarfer ansawdd aer a 
materion iechyd cyhoeddus 
amgylcheddol ehangach 

 Gwybodaeth am 
egwyddorion gwyliadwriaeth/ 
epidemiolegol a'r ffordd y 
cânt eu cymhwyso at iechyd 
cyhoeddus amgylcheddol  

 Dealltwriaeth gadarn o'r 
‘system’ neu'r ‘gymuned’ 
iechyd cyhoeddus 
amgylcheddol yng Nghymru 

 Gwybodaeth am 
Iechyd Cyhoeddus 
Cymru 

Cyfeiriadau 

Dyddiad paratoi: 31/10/2019 
 

Paratowyd gan: Huw Brunt 
 
Dyddiad Adolygu: 31/10/2019 
 

Adolygwyd gan: Giri Shankar 

 Ymwybyddiaeth o bolisïau a 
gweithdrefnau sy'n ymwneud 
ag ymarfer ac ymchwil 
iechyd cyhoeddus 
amgylcheddol. 

PRIODOLEDDAU 

PERSONOL 

(Amlwg) 

 Y gallu i weithio i amserlenni 
ac o dan bwysau. 

 Dull hyblyg ac ymrwymiad i 
gymhwyso sgiliau i gefnogi 
blaenoriaethau 
clinigol/gwyddonol 

 Hanes amlwg o allu gweithio 
mewn tîm 

 Dull gweithredu brwdfrydig 
gyda sgiliau cynllunio a 
threfnu ardderchog 

 Sgiliau trafod a 
diplomyddiaeth i weithio 
gydag amrywiaeth eang o 
staff 

 Y gallu i weithio ar eich liwt 
eich hun. 

 Sgiliau rheoli amser da. 

 Parchu cyfrinachedd. 

 Parodrwydd i ddysgu a 
datblygu sgiliau. 

 Y gallu i weithio dan 
amgylchiadau heriol 
neu wahanol 

 
Ffurflen gais 

Cyfweliad 
Cyfeiriadau 

 

ARALL  

(Rhowch Fanylion) 
 

 Y gallu i feithrin a chynnal 
cydberthnasau gwaith da â 
staff gweinyddol, staff 
gwyddonol a gweithwyr 
iechyd proffesiynol ar bob 
lefel 

 Ymrwymiad i DPP o fewn 
fframweithiau cymhwysedd 
Iechyd Cyhoeddus  

 Yn barod i deithio 
 

 Tystiolaeth o 
ddatblygiad 
proffesiynol parhaus 

 

Ffurflen gais 
Cyfweliad 

Gwirio 
Dogfennau 

Cytunwyd gan:  

 
Enw a llofnod y cyflogai:      Dyddiad:  
 
Cytunwyd gan:  
 

Enw a llofnod y rheolwr:      Dyddiad: 
 

 


